
kulAnanda tantram

குலாநந்த³ தந்த்ரம்

ௐ நமோ பை⁴ரவாய ।
கைலாஸஶிக²ராஸீநம் தே³வதே³வ ஜக³த்³கு³ரும் ।
பரிப்ரு’ச்ச²த்யுமாதே³வீ ஏகாந்தே ஜ்ஞாநமுத்தமம் ॥ 1॥
பே⁴த³நிமுத்தமபே⁴த³ம் யதா² தே³ஹவ்யவஸ்தி²தம் ।
கத²யஸ்வ புராபே⁴த³ம் குலாநந்தே³ஷு சூத்தமம் ॥ 2॥
ஸ்தா²நாந்தரவிஶேஷண விஜ்ஞாநம் கத²யஸ்வ மே ।
ஸத்³ய: ப்ரத்யகாரகம் யதா² தே³ஹே வ்யவஸ்தி²தம் ॥ 3॥
பாஶஸ்தோப⁴ஞ்ச பே³த⁴நஞ்ச தூ⁴நநம் கம்பநம் தத² ।
கே²சரம் ஸமரஸஞ்சைவ ப³லீபலிதநாஶநம் ॥
ஸர்வம் தத்து ஸுரேஶ்வர கத²யஸ்வ மம ப்ரபோ⁴ ॥ 4॥
பை⁴ரவ உவாச ।
ஶ‍்ரு’ணு தே³வி ப்ரவக்ஷ்யாமி புரபே⁴த³ம் ஸமுத்தமம் ।
ஏதத் கௌலிகம் ஜ்ஞாநம் குலாநந்தே³ சாஷ்டோத்தம: ॥ 5॥
ப்³ரஹ்மஸ்தா²நே யத் கமலம் சது:ஷஷ்டி²த³லாந்விதம் ।
தத்ரைவ மநஸா ரோத்⁴ய லக்ஷயேத்³தீ³பஶிகா²ந் வ்ரதீ ॥ 6॥
பஶ்யதி ஸர்வதே³ஹே து தி³வ்யத்³ரு’ஷ்டிர்வராநநே ।
தேந லக்ஷிதமாத்ரேண ஜாயதே ஸித்³தி⁴ருத்தமா ॥ 7॥
தஸ்யோபரி நாபி⁴ம்நத³வதா³ [?] விசக்ஷணே ।
ததா² சோபரிதிஷ்ட²தி தே³வோ பை⁴ரவோ ஜக³த்ப்ரபு: ⁴ ॥ 8॥
தஸ்யாக்³ரே மநஸாரோப்ய த்³ரு’ட⁴பூ⁴தவிசக்ஷணா: ।
ஜாயதே த்⁴வநிபி⁴ர்ஜாதிம் தத்ர மருத்³விஶேஷத: ॥ 9॥
ஏதத்³ விஜ்ஞாநமாத்ரேண ஆவேஷம் ஜுருதே த்⁴ருவம் ।
ஜாயதே பரமம் ஸ்தா²நம் நாத்ர கார்ய்யவிசாரணாத் ॥ 10॥

குலாநந்த³ தந்த்ரம்

அதா²ந்யம் பரமம் தே³வி ஸத்³ய: ப்ரத்யாகாரகம் ।
தம் ப்ரவக்ஷ்யாமி ஹே தே³வி ஶ‍்ரு’ணுஷ்வாயதலோசநே ॥ 11॥
அங்கு³ல்யத்³விதியம் தே³வி யத் பூர்வ்வம் கதி²தம் மயா ।
தத்ரைவ ஸ்தா²பயேத்³வித்தம் கதி²தம் ஜாயதே த்⁴ருவம் ॥ 12॥
அதீதாநாக³தஞ்சைவ வர்த்தமாநம் ததை²வ ச ।
தத்ரைவோத்பாத³யேத் ஸ்ரு’ஷ்டிம் திவ்ரஜ்யோதி:ஸமக்ரு’தி: ॥ 13॥
ஹ்ரு’தி³ஸம்ஸ்த²கமலம் ஹித்வா மூர்த்⁴நி யாந் ப்ரபூரயேத் ।
பாஶஸ்தோப⁴ம் கரோத்யேவம் யதி³ விஶ்ரமதே மந: ॥ 14॥
அதா²ந்யம் பரம் தே³வி தி³வ்யத்³ரு’ஷ்டி ப்ரவர்த்ததே ।
ஜ்வலஜ்வாலநமத்⁴யஸ்த²ம் த்³விஜக்³ரந்தி² நிரீக்ஷயேத் ॥ 15॥
தத்ரைவ மநஸா ரோத்⁴ய சூலிகாக்³ரந்து மாநயேத் புந: ।
ஸ்ரு’ஷ்டிம் ப்ரவர்த்தந்தே தே³வி நாத்ர கார்ய்யவிசாரணாத் ॥ 16॥
தே³வ்யுவாச ।
தத்³பே³த⁴ஞ்ச ஶுத்³த⁴ஸாரஞ்ச ஹிதம் மயா ந ப்ரகாஶிதம் ।
கத²ய்ஸ்வ விஶேஷண யதா² ஜாநாமி தத்க்ஷணாத் ॥ 17॥
பை⁴ரவ உவாச ।
ஶ‍்ரு’ணு தே³வி ப்ரவக்ஷ்யாமி பே³த⁴ஸாரம் யதா²க்ரமம் ।
ப்³ரஹ்மஸ்தா²நே...பத்³மம் சது:ஷஷ்டித³லாந்விதம் ॥ 18॥
தத்ரைவோத்பாத³யேத் ஸ்ரு’ஷ்டி: த³ண்டா³காராக்³நிதேஜஸா ।
பே⁴த³யித்வா மஹாக்³ரந்தி²ம் த்³விசக்ரஞ்ச ததை²வ ச ॥ 19॥
மூர்த்⁴நிம் கமலஸம்ஸ்தா²நம் ஜ்வலநாகாரம் விசிந்தயேத் ।
சலந்தம் ப்⁴ராமயேத்தேந நியதம் து மஹிதலே ॥ 20॥
பே³த⁴யே கி³ரிவ்ரு’க்ஷாணி கிம் புந:க்ஷுத்³ரஜந்தவ: ।
அதா²ந்யம் பரமம் தே³வி விஜ்ஞாநம் ப⁴த்³ரகம் ஶ‍்ரு’ணு ॥ 21॥
ப்⁴ருவோஶ்சக்ஷுர்மத்⁴யஸ்த²ம் ச காலாவுநா [?] .... விசிந்தயேத் ।
யாவத்³விஶ்ரமதே நித்யம் ப்⁴ரமதே சக்ரவத் ஶிர: ॥ 22॥
து³ராஶ்ரவணவிஜ்ஞாநம் பூ⁴ததே³தஸ்ய [?] சிந்தயேத் ।
வாமஸ்த்ரோதம் து யாவத் திவ்ரதேஜஸமப்ரப⁴ம் ॥ 23॥

தே³வ்யுவாச ।
ப³லீபலிதக்ஷயம் தே³வ த்வயா க்²யாதம் மமாக்³ரத: ।
ஏதந்மே ஸம்ஶயோ தே³வ கத²யஸ்வ மம ப்ரபோ⁴ ॥ 24॥
பை⁴ரவ உவாச ।
ஶ‍்ரு’ணு தே³வி ப்ரவக்ஷ்யாமி யத் ஸுராணாமபி து³ர்ல்லப⁴ம் ।
த்³வாத்ரிம்ஶதித³லம் பத்³மம் திஷ்ட²தி தந்மூர்த்⁴நி மத்⁴யத: ॥ 25॥
தத்ரைவ பா⁴வயேத³ம்ரு’தம் கலாஷோட³ஶஸமந்விதம் ।
ஹ்ரு’ச்சக்ரம் பாதயேத்³வாரம் [?] யாவதா³நாப்³ஜிமண்ட³லம் ॥ 26॥
சிந்தயேத் க்ரு’ஷ்ணவர்ணஞ்ச பே⁴த³ம் து ஸகலம் புர: ।
பலிதாஸ்தம்ப⁴யேத்³தே³வி மாஸமேகேந ஸுவ்ரதே ॥ 27॥
அதா²ந்யம் பரமம் தே³வி கு³ஹ்யஸம்ஶயஸ்தி²திகாரகம் ।
யத்ர சதுஷ்பத²ஸ்தா²நம் தத்ர ஸர்வாஸுராலயம் ॥ 28॥
தத்ரைவ ஸ்தா²பயேச்சிதம் தி³வ்யபா³லப்ரவர்த்தத [?] ।
அஶ்ருதாம் வத³தே பா³லாம்....தி³வ்ய வராநநே ॥ 29॥
விஷப்ரஹாரம் குருதே ஜ்வரவ்யாதி⁴ம் விநாஶயேத் ।
தத: பரதரம் ஸ்தா²நம் தத்ர ஸர்வே ப்ரவர்த்ததே ॥ 30॥
அதா²ந்யம் பரமம் தே³வி து³ராபே³த⁴ம் வதா³ம்யஹம் ।
ஜ்வலஜ்ஜ்வலநஸந்த்⁴யஸ்த²ம் தத்ரைவ லக்ஷயேத்³தே³வி ॥ 31॥
தம் த்ரிதகோடிஸமப்ரபா⁴ ஊர்த்⁴வம் ஶக்தி நிபாதாந்யத: [?] ।
பே³த⁴யேத்³விசக்ஷண: பே³த⁴யித்வா து தம் லக்ஷயேத் ॥ 32॥
ஜ்வலநாகாஷ்ட²ப்ரபா⁴ம் உர்த்⁴வஶக்திம் சக்ரயித்வ
அசலம் ப்⁴ராமயேத் புந: [?]
பே³த⁴யேத் ஸா மந:ஸஹஸ்ராணி ஸமகாநி து கா கதா² ॥ 33॥
ஏவம் ஜ்ஞாத்வா வீராரோஹே விசரேத யதா²ஸுக²ம் ।
தே³வாஸுர்மநுஜாநாம் து³ர்லபோ⁴ ப⁴வதி ஸாத⁴க: ॥ 34॥
தே³வ்யுவாச ।
தூ⁴நநம் கம்பநம் தே³வ யதா²க்²யாதம் மமாக்³ரத: ।
ததஶ்சாபி ஸம்ஶயோ தே³வ கத²யஸ்வ மம ப்ரபோ⁴ ॥ 35॥

பை⁴ரவ உவாச ।
ஶ‍்ரு’ணு தே³வி ப்ரவக்ஷ்யாமி தூ⁴நநம் கம்பநம் ஸ்தி²தம் ।
யா ஸா மஹாவஹா நாடீ³குசேல்யாகாரஸம்ஸ்தி²தா ॥ 36॥
தத்ரைவோத்பாத³யேத் த்³ரு’ஷ்டிர்த்³த³ண்டா³காரஸுதேஜஸா ।
ஹ்ரு’ச்சக்ர... ... ... திவ்ரஶக்தி ஸுவிக்³ரஹா ॥ 37॥
தூ⁴நநம் கம்பநம் சைவ நாத்ர கார்ய்யவிசாரணாத் ।
அதா²ந்யம் பரமம் தே³வி கே²சரத்வம் ஶ‍்ரு’ணு ப்ரியே ॥ 38॥
யா ஸா மஹாவஹா நா[டீ³]குண்ட³ல்யாகாரஸம்ஸ்தி²தா ।
பத³த்³வந்த்³வக³தா ஸா து மூர்த்⁴நிஸ்த²ம் கமலம் புந: ॥ 39॥
யா வீரதயே தஜ்ஜ்வலநாகாரம் ஸுபா⁴வயேத்³ பு³த:⁴ ।
ஸர்வஶக்திதோ மத்⁴யத கே²சரத்வ ப⁴வேத்³வே:

நவாஹமப்⁴ரு’தம் த³தை³த: [?] ॥ 40॥
அதா²ந்யம் ஸம்ப்ரவக்ஷ்யாமி மஹாவ்யாப்திம் வராநநே ।
யாவத்³...ஸ்தா²நேஷு க்²யாதா தஸ்ய மயாக்³ரத: ॥ 41॥
ததை²வ மநஸாரோப்யம் நாஸாக்³ரே பவநமாநேந ।
மநஸம் தத்த்வ பே³த⁴யித்வா நிஷ்கலம் யோஜயேத்³ பு³த: ⁴ ॥ 42॥
மஹாவ்யாப்திர்ப⁴வேத்³தே³வி தவாஹமந்ரு’தம் வதே³த் ।
அதா²ந்ய ஸம்ப்ரவக்ஷ்யாமி யேந ஸித்³தி⁴ர்ப⁴வேத் த்⁴ருவம் ॥ 43॥
வர்கா³தீதஸ்ய த்³விதீயமநுலோம ந ஸுவ்ரதே ।
ஜ்வலநாரூட⁴ம் க்ரு’த்வா சதுர்த²ம் ஸ்வரஸம்யுத: ॥ 44॥
பி³ந்து³மஸ்தகஸம்பி⁴ந்நமாதௌ³ யோஜயேத்³ பு³த: ⁴ ।
வர்கா³தீதம் புநர்தே³வி ஷஷ்தஸ்வரவிபூ⁴ஷித: ॥ 45॥
ஸ ஶிகே² க²ரபி³ந்து³ஸம்யுக்தம் யோக³யேத்³தே³வி தத் புந: ।
யகாரஸ்ய பஞ்சமம் க்³ரு’ஹ்யம் தம் த்ரு’தீயஸ்வரஸமந்விதம் ॥ 46॥
ஸ்வரம் த்³விதீயஸம்யுக்தம் காரயேத் புந: ப்ரிய: ।
வர்க³ஸ்ய ப்ரத²மம் பீ³ஜம் ஸ்ரு’ஷ்டராத்³யதோ யோஜயேத் ॥ 47॥
ஏதத்³தே³வி ஸமாக்²யாதம் குலவித்³யாஸமந்விதம் ।
நித்யம் து யோஜயேத்³தே³வி ஏகசித்தஸ்து பண்டி³த: ॥ 48॥

தஸ்ய ஸர்வா ப⁴வேத் ஸித்³தி: ⁴ ஸர்வஜ்ஞநேஷு ஸுந்த³ரி ।
ந கே²த³யாமி கஸ்ய சித்தம் ஶிஷ்யேऽப்யுக்த்வா வராநநே ॥ 49॥
அதா²ந்யம் பரமம் தே³வி காமேந விஹ்வலாரகம் ।
ப⁴ஸ்ய மத்⁴யஸ்த² ப⁴க³மதோ⁴ ஹுதாஶநம் ॥ 50॥
ப்ரேரித: பவந: ஶக்த்யா ஜ்வலநாகாரதேஜஸா ।
விஸந்து சிந்தயேத்³தே³வி ஸ்ரு’ஷ்டிகமலந்து யாவத் ॥ 51॥
ஶ்ரவணம் சிந்தயேத³ம்ரு’தம் தேஜோமார்கே³ண யோகி³நி ।
ப⁴வந்தி விஹ்வலா நார்ய்ய:க்ஷநமேகேந ஸுவ்ரதே ॥ 52॥
அதா²ந்யம் பரமம் தே³வி ப²லபுஷ்Pஆகத²நம் ச ।
ஶ‍்ரு’ணுயாத் பர்மாதே³வி அகோ⁴ரவிக்ரமா ॥ 53॥
ஆகர்ஷயேத்³ பு³கோ⁴ வாயும் பிண்ட³ஸ்த²ம் ரூபணமுச்யதே ।
சக்ஷுஷா யோஜயேத்³தே³வி ப²லபுஷ்பந்து சிந்தயேத் ।
தேஜஸார்கர்ஷயேத் து...சித்தம் ஸுஸர்ய்யத: ॥ 54॥
தே³வ்யுவாச ।
ஸர்வத்ர து மயா ஜ்ஞாநம் பா⁴ஷிதம் தே³வ தத் புரா ।
அத்³யாபி ஸம்ஶயோ தே³வி கத²யஸ்வ மம ப்ரபோ⁴ ।
ஸங்க³மாந்மோக்ஷஹேதுகம் *** *** ॥ 55॥
பை⁴ரவ உவாச ।
ஶ‍்ரு’ணு தே³வி ப்ரவக்ஷ்யாமி தத் ஸுரைரபி து³ர்லப⁴ம் ।
ஆஸநம் து ஸ்தி²தம் க்ரு’த்வா...விஶ்வ அநிவ்ரு’த்த: ॥ 56॥
அபா⁴வம் பா⁴வயேத்³தே³வி ஸர்வபா⁴வவிவர்ஜிதம் ।
சித்தம் தத்ர ஸ்தி²தம் க்ரு’த்வா க²மத்⁴யே விநியோஜயேத் ॥ 57॥
பா⁴வயேத் ஸமரஸம் தே³வி ப்ரபு⁴ப்⁴ரு’த்யம் விசக்ஷண: ।
ஏதத்³விஜ்ஞாநமாத்ரேண கி³யதே தத்ர மத்⁴யத: ॥ 58॥
தூ³ராஶ்ரவணவிஜ்ஞாநம் பே³த⁴ஸ்தோப⁴ம் மத்⁴யத: ।
ஆவேஷம் த³ர்ஶநம் தூ³ராத் கம்பஸ்தோப⁴ம் ததை²வ ச ॥ 59॥
பரகாயப்ரவேஶேந ஸம்ப்ரவர்த்தேத யோகி³ந: ।
... ... ...தத³ப்⁴யாஸேந ஸுவ்ரதே ॥ 60॥

குலாநந்த³ தந்த்ரம்

இதி மத்ஸ்யேந்த்³ர-பாதா³வதாரிதம் குலாநந்த³ம் ஸமாப்தமிதி ॥
ஶுப⁴மஸ்து ஸர்வஜக³தாம் ।

